PAGE  

ЦЕНТАР ЗА СТРУЧНО ОБРАЗОВАНИЕ И ОБУКА

Н А С О К И

за програмирање, организирање и реализирање на 
ИЗБОРНАТА НАСТАВА во стручните училишта со четиригодишно траење на образованието
Скопје, јуни 2009 година

1. Вовед
Во Општиот државен курикулум за реформирано средно стручно обра​зо​ва​​ние и обука, воспитно-образовните содржини за средното стручно обра​зо​ва​ние и обука се групирани во седум програмски подрачја каде е пла​ни​ра​на и реа​​​лизацијата на изборната настава во сите групи на струки, односно об​ра​зов​ни профили и занимања во трета година со неделен фонд од два часа и на годишно ни​во од 72 часа, а во четврта година со неделен фонд од два часа и на го​диш​но ниво од 66 часа. 

Со наставните планови, во изборната настава се нудеа две изборни под​рач​ја: изборни предмети во функција на завршен испит и изборни предмети во фун​к​ци​ја​ на матура.

Во изборните предмети во функција на завршен испит беа застапени претежно стручно-теоретски предмети и практична настава, а за изборните пред​​мети во функција на матура беа застапени општообразовни изборни пред​ме​ти. Учениците се определуваа за два изборни предмети само од едно из​бор​но​ подрачје, за завршен испит или за државна матура. Оваа поделба на из​бор​ни​те подрачја траеше сė до 2007 година, кога Центарот за стручно образование и обука, врз основа на измените и дополнувањата во Концепцијата за државна матура, изврши корекција на наставните планови во сите групи на струки за че​ти​​ригодишно стручно образование, така што наместо две изборни подрачја сега има само едно - изборна настава каде се нудат за избор и стручно-теоретски и оп​штообразовни предмети, а во некои струки и практична настава. 

Оваа промена во изборните подрачја ја иницира потребата од изработка на Насоки за организирање и реализирање на изборната настава во стручните учи​лишта со четиригодишно траење од страна на Центарот за стручно обра​зо​ва​ние и обука, кои ќе придонесат за навремено информирање и насочување на учениците и родителите во изборот на предметите за подобро и поефикасно фор​мирање на групите за изборна настава, планирање и реализирање на из​бор​ната настава итн.
2. Цел на изборната настава

Изборната настава има за цел да го обезбеди влијанието на учениците во дизајнирањето на курикулумот со тоа што самите ќе се определат за сод​р​жи​​ните што ги задоволуваат нивните посебни интереси за стекнување, про​ши​ру​вање и продлабочување на знаењата, како и развивање на способности и вештини. Тие посебни интереси треба да им овозможат на учениците да бидат посоодветно подготвени за полагање на државна матура, завршен испит или поуспешно да се вклучат на пазарот на трудот.

Содржините од поголемиот број на изборни стручни предмети не се зас​та​пени во содржините на испитните програми за државна матура и завршен испит, но има содржини од одделни изборни предмети (првенствено општо-образовни) кои се застапени во испитните програми. 
3. Застапеност на изборната настава
Изборната настава како програмско подрачје е застапена во сите Наставни планови за образовните профили од четиригодишното стручно образование, кои се донесени со Решение број 07-6403/1, од 22.08.2007 година од министерот за образование и наука. 
Ученикот задолжително изучува по два изборни предмети во трета и во четврта година. Листата на изборните предмети од која ученикот ги избира двата предмета ја сочинуваат 2 до 3 предмети од општообразовното подрачје и 3 до 4 предмети од стручно-теоретското подрачје и практичната настава. Од сите предложени предмети на листата, ученикот задолжително избира два предмета што ќе ги изучува во трета и во четврта година. 
4. Избирање на предмети и формирање на групи
Избор на предмети за изборна настава

Ученикот се определува за изборните предмети пред завршување на вто​ра​ година, односно, најдоцна до 30 мај. Ученикот може да ја промени првич​на​та одлука и да избере друг/ги предмет/и, но најдоцна до 10 јуни во тековната нас​​тавна година. За промената на изборните предмети мора да има согласност од родителот/старателот и да постојат организациски услови во училиштето за да се реализира бараната промена. 

Од голема важност е на учениците, од страна на наставниците, да им се об​јаснат целите на изборните предмети, начинот на изборот, начинот на фор​ми​рањето на групите и можностите за евентуална промена на изборните предмети. 
За да им се даде доволно време на учениците правилно да се определат  уште на почетокот на втората година, им се нуди листа со изборните предмети и им се објаснуваат целите и можностите за избор на предметите. Поради важноста на изборот на изборните предмети, во целата постапка треба да бидат вклучени и родителите. На првата родителска средба во второто по​лу​годие им се презентираат можностите и целите кои можат да ги остварат уче​ни​ците преку изборот на понудените предмети.


Изборот на предметите треба да биде евидентиран и документиран. Училиштето подготвува листа со изборни предмети од соодветниот образовен про​фил во која ученикот ги избира двата предмета со заокружување на бројот пред изборните предмети (пример 1). Листата ја потпишува ученикот и ро​ди​те​ло​т/старател и се приложува во досието на ученикот. 

Пример 1: За образовниот профил Техничар за фармерско производство од Земјоделско-ветеринарната струка, во подрачјето на изборна настава од Наставниот план за образовниот профил е дадена листа со 6 изборни пред​ме​ти:
1. Полјоделско производство

2. Сточарско производство

3. Градинарско производство

4. Биологија

5. Хемија

6. Математика

Од дадената листа, ученикот избира два предмета. При изборот на предметите, ученикот го заокружува бројот пред двата предмета, при што се можни сите комбинации на изборност (табела 1).
Табела бр. 1: Можни комбинации за избор на изборни предмети
	Комбинација 1:

1. Полјоделско производство

2. Сточарско производство
	Комбинација 9:

1. Сточарско производство

2. Математика

	Комбинација 2:

1. Полјоделско производство

2. Градинарско производство
	Комбинација 10:

1. Градинарско производство

2. Биологија

	Комбинација 3:

1. Полјоделско производство

2. Биологија
	Комбинација 11:

1. Градинарско производство

2. Хемија

	Комбинација 4:

1. Полјоделско производство

2. Хемија
	Комбинација 12:

1. Градинарско производство

2. Математика

	Комбинација 5:

1. Полјоделско производство

2. Математика
	Комбинација 13:

1. Биологија
2. Хемија

	Комбинација 6:

1. Сточарско производство

2. Градинарско производство
	Комбинација 14:

1. Биологија
2. Математика

	Комбинација 7:

1. Сточарско производство

2. Биологија
	Комбинација 15:

1. Хемија

2. Математика

	Комбинација 8:

1. Сточарско производство

2. Хемија
	


Формирање на групите за изборна настава
Според бројот на учениците што се определиле за избор на понудениот број на изборните предмети, се формираат групите за следење на изборните предмети. При формирањето на групите најмалку проблеми се јавуваат ако во училиштето има поголем број на паралелки од ист образовен профил и ако бројот на учениците во паралелките е поголем. Во таков случај, поголема е можноста да се обезбеди минималниот број за формирање на групите. Поголеми проблеми се јавуваат при формирањето на групите со помал број  паралелки во ист образовен профил или со помал број ученици во па​ра​лел​ки​те (пример 2). Често пати поради избор на различни предмети од листата на изборни предмети и поради малиот број паралелки и ученици, можно е да не се формираат групи за изучување на сите изборни предмети и да не му се овоз​мо​жи на ученикот да ја следи наставата по изборен предмет за кој се определил (табела 2).

При формирањето на групите, училиштето треба да внимава на огра​ни​чу​вањето на минималниот број на ученици за формирање на групата. Мини​мал​ни​от број на ученици за една група го утврдува Министерството за образование и наука и изнесува 17 ученици. 

Пример 2: Во стручно училиште во II година постојат две паралелки во об​разовниот профил Техничар за фармерско производство со вкупно 58 уче​ни​ци​. При изјаснувањето на учениците за избор на два изборни предмети, можна е следната состојба:

Табела бр. 2: Формирање на групите
	Реден број
	Листа на понудени изборни предмети
	Број на определени ученици по одделни предмети
	Број на формирани групи

	1. 
	Полјоделско производство
	22
	1

	2. 
	Сточарско производство
	19
	1

	3. 
	Градинарско производство
	11
	0

	4. 
	Биологија
	38
	2

	5. 
	Хемија
	9
	0

	6. 
	Математика
	17
	1

	ВКУПНО
	116
	5



Од дадениот пример се гледа дека бројот на учениците кои ги избрале предметите градинарско производство и хемија е помал од 17 ученици, што значи дека за тие ученици не може да се формира група, а со тоа нема  да ги слушаат предметите бидејќи не е обезбеден минималниот број од 17 ученици за формирање на групите. Во таков случај, на учениците што се определиле за тие предмети им се нудат две можности: 

· Учениците да се приклучат кон останатите групи во кои е обез​бе​ден минималниот број на ученици: полјоделско производство, сто​ча​рс​ко производство, биологија и математика. 
· Учениците доброволно да преминат од една во друга група која не го исполнува критериумот за минимален број на ученици (доколку се работи за различни ученици кои се определиле за двата изборни предмети кои не ги исполнуваат условите).
Пример: ако дел од 11-те ученици што избрале да слушаат градинарско производство, доброволно се префрлат во групата што избрала да слуша хемија или обратно, ако дел од 9-те ученици кои избрале да слушаат хемија, доброволно се префрлат во групата што се определила да ја следи наставата по предметот градинарско производство, а притоа да се обезбеди минималниот број од 17 ученици во групата. 

Повторното изјаснување на учениците мора да биде евидентирано и документирано, односно ученикот пополнува нова листа во која го верификува својот повторен избор. Новата листа ја потпишува и ученикот и родителот и  се приложува во досието на ученикот. 

За специфичните состојби околу програмирањето, организирањето и реализирањето на изборната настава, кои не се во рамките на  дадените на​со​ки, училиштето треба да се обрати до Министерството за образование и наука. 

5.   Програмирање и реализирање на изборните предмети

Изборните предмети имаат ист статус како и секој задолжителен предмет. Тоа значи дека изборните предмети се програмираат и реализираат според неделниот и годишниот фонд на часови кој е определен со Наставниот план за образовниот профил. Изборните предмети се реализираат според посебни наставни програми за изборна настава, донесени од министерот за образование и наука. 
За стручните изборни предмети, моделите на наставните програми ги изработува Центарот за стручно образование и обука, а за општообразовните изборни предмети, моделите на програмите ги изработува Бирото за развој на образованието.  
6.   Можности за промена на изборните предмети во IV година. 


Ученикот најчесто се определува да ги слуша истите изборни предмети во III и IV година меѓутоа му се дава можност да го промени едниот или двата изборни предмети што ги изучувал во трета година, со изборни предмети што сака да ги изучува во четврта година (пример 3). Промената ќе зависи од два услова: меѓусебна условеност на предметите и од организациските можности на училиштето. 
Меѓусебната условеност на изборните предмети значи дека за следење на изборната програма во четврта година, ученикот мора да ја заврши успешно изборната програма од трета година, затоа што содржините од двете програми  се надополнуваат, надоврзуваат, прошируваат итн. (пример 4).  Доколку двете програми се независни една од друга, тогаш овој услов неважи за нив. Условеноста на предметите ја определува стручниот актив по предлог на предметниот наставник, а ја утврдува Наставничкиот колегиум на училиштето.
Организациските можности на училиштето се однесуваат на тоа дали има формирана група за следење на изборниот предмет што сака да го слуша ученикот во четврта година и дали промената на предметот и поминувањето на ученикот во друга група нема да го наруши минималниот или максималниот број на ученици во веќе формираните групи. 

Пример 3: Ученикот во III година се определил да ги слуша изборните пред​​мети биологија и математика бидејќи претпоставувал дека ќе му помогнат да би​де​ посоодветно подготвен за полагање државна матура. По завршување на тре​та година ученикот сака да ги промени двата општообразовни изборни пред​ме​ти и во четврта година сака да слуша два стручно-теоретски изборни пред​мети: полјоделско производство и сточарско производство. Во таков случај, уче​никот доставува барање до Наставничкиот совет на училиштето за промена на изборните предмети што сака да ги слуша во IV година. По разгледување на ба​рањето, наставниците што ја реализираат наставата по стручно-теоретските пред​мети полјоделско производство и сточарско производство, а врз основа на мислењето од стручниот колегиум, се утврдува дали постои условеност меѓу нас​тавните програми за стручните изборни предмети што се слушаат во трета и во четврта година. Врз основа на мислењето од предметните наставници и ин​фор​мацијата за организациските услови во училиштето, Наставничкиот совет до​несува одлука за прифаќање или одбивање на барањето на ученикот. 
Пример 4: Доколку има взаемна условеност на изборниот предмет полјо​дел​ско производство т.е. стручниот колегиум, по предлог на предметниот нас​тав​ник, утврди дека за следење на изборната програма по полјоделско произ​водство во четврта година, мора ученикот претходно успешно да ја завр​шил из​бор​ната програма од трета година. Наставничкиот совет го задолжува ученикот да положи испит за изборниот предмет полјоделско производство од трета го​ди​​на за да може во четврта година да ја следи наставната програма полјо​делс​ко производство. Испитот мора да го положи пред да почне да ја следи из​бор​на​та програма во четврта година.
7.   Педагошка евиденција и документација на изборната настава

Реализирањето на наставата по изборните предмети се планира со неделниот распоред на часови и се заведува во дневникот на паралелката како и секој задолжителен предмет. Изборните предмети се оценуваат бројчано, оценките се пишуваат во главната книга и во свидетелството за завршената година и влегуваат во општиот успех на ученикот. 

Подготвиле советниците од 

Центарот за стручно образование и обука

